REFERAT FRÅ STYREMØTE I NORD-TRØNDELAG SKISKYTTERKRETS
Steinkjer Rådhus, tirsdag 18.august 2009, kl. 1800-2130.

Desse møtte: Tore Wold, Arve Lægran, Jan Åge Øien, Beate Aalmo, Astrid Johansen

Forfall: Solfrid Løvhaugen, Knut Fenne
1. Terminfesta kurs

Det skal arrangerast både T1 og T2 kurs i haust. Skikretsen har ansvaret for T1-kurset. Barmarksdelen i T1-kurset blir ikkje ei dagsamling, slik tidlegare annonsert. Første kurskveld blir 4.september, etter alt sannsyn på Inderøy. 
2. Forslag til terminliste 2009/2010

Utkast til terminlista var sendt ut på høyring, både til klubbane og til styremedlemma før styremøtet. 

Styret gjekk inn for fylgjande endringar i høve til utkastet:

·  Etter ønske frå klubben/av omsyn til snøforholda utsetjast sesongstarten (Førjulssprint i Meråker) frå 29.november til 13.desember.
·  Rett dato for Nyttårssprinten i Knyken (Orkdal) er 3.januar, ikkje 1.janauar slik det stod i utkastet.

· Dei planlagde renna i Snåsa 9.-10.januar blir avvikla som KM-renn. Klubben vert utfordra til å jobbe med å skaffe overnattingsmulegheiter for langvegsfarande, samt å utsette tidspunktet for innskyting/start noko i høve til tidlegare praksis. 
· KM-normal vert foreslått flytta frå Frol/Stiklestad 31.januar til Meråker 6.-7.mars. Dette for å unngå kollisjon med langrenns-KM. Det planlagde rennet i Frol 31.jan foreslås avvikla som eit vanleg kretsrenn.  Tore W. sjekker med Frol (som ønskjer ei gjennomkøyring før junior NM) om dei har store motforestillingar til forslaget.
Mulegheitene for å få fleire YS-renn til Nord-Trøndelag blei diskutert. Det er no sett opp to, vi vil gjerne ha tre.

3. Forslag til Lagleiarar under NC-og HL-renn 2009/2010
· Beitostølen, 13.-15.november; Dei som reiser, ordner seg sjølv

· Tingelstad, 5.-6.desember; Arve L. spør Jon Birger Skjerve.

· Mønstringsrenn Målselv, 29.-30.des: Avventer
· Ål, 16-17.januar: Jan Åge Øien
· Mo i Rana, 13.-14.februar: Beate og/eller Ola Aalmo
· Frol/Stiklestad (JuniorNM) 25.-28.febuar: Arve L. spør nokon frå Steinkjer
· Alta (Hovedlandsrenn), 12.-14.mars: Arve L. spør Vegard Jørstad
· Drangedal, 26.-28.mars: Avventer

4. Status samlingar

· Jan Åge orienterte om juniorsamlingane. Litt dårleg oppslutning/deltaking blant dei yngste. Håper det tar seg opp etter skolestart.

· Dagsamling for 13-14 åringar på Inderøy: 35 påmeldte (arr måtte flyttast til Blommen, ref.anmerking)
·  Det er planlagt/invitert til dagsamling for 15-16 åringar på Blommen. Påmeldingsfrist 20.august.
· Beate orienterte om planlagd jentesamling på Frol. Deltakartalet er foreløpig ikkje kjent

· STSSK har invitert til jentesamling i Østersund 11-13 september. Mange 15-16 åringar frå NT reiser nok dit.
5. Jubileumsmarking(ar)
NTSSK, samt klubbane i Meråker og ?????? har 25-års jubileum i 2009. Meråker ønskjer å ha eit jubileumsrenn. På terminlista er det forslag om eit rulleskirenn i Meråker 6.september. Styret oppfordrar klubben til å gjøre dette til si jubileumsmarkering.
Markeringa av jubileet for kretsen vart diskutert.

Vedtak: Jubileumsmarkeringa vert lagt til haustmøtet/Idrettsplassen Steinkjer 30.10-1.11. 
Det planlagde kretsrennet i Steinkjer 20.desember blir kretsen sitt Jubileumsrenn.

Forslag til mulege måtar å markere jubileet på under haustmøtet:

· Invitere alle klubbar, tidlegare kretsleiarar og dei som var med på å stifte kretsen, samt representant for Norges Skiskytterforbund.

· Trenerforum (invitere Kjøll? Gruben? Lunde?)

· Uhøgtidleg skytekonkurranse på Steinkjer Stadion for dei inviterte (laurdag)
·  Middag/festleg samvære etterpå (kan også avvilast på/ved Steinkj Stadion)
Vedtak: Solfrid får i oppdrag å arbeide vidare med dette.
6. Avtale med NTE

Tore orienterte om avtalen som blir inngått med NTE. 

Som ein del av avtala vil NTE få tilbod om å ha sin logo på fylgjande utstyr: Klede (overtrekk+løpsdress), lue (?), våpen (reimene!?) og på banner som står ved teltet under NC-renn. Avtala vil gjelde alle junior-løparar som ikkje har nasjonal avtale eller er på landslag. Løparane blir plikta til å bære NTE sin logo på klede og anna utstyr (våpen) når dei deltek på nasjonale renn, samt på kretsrenn. Det blir viktig å ”oppdra” løparane til å etterfylgje vår del avtala. Lagleiarane må hjelpe til med å passe på dette under nasjonale renn.

Dei av medlemma i kretsstyret som ikkje allereie har fått, vil kunne hente ut ei boblejakke med kretsstyre-logo samt NTE-logo hjå MX-sport.
7. Heimeside

Astrid orienterte: Forbundet arbeider med utvikling av nye heimesider. Ny leverandør/løysing vil forhåpentleg m.a. gjere det enklare å legge ut nyheiter, bilde etc i framtida. Dei nye sidene skal etter planen være ”på nett” f.o.m 1.september. Kretsane er bedne om å gje innspel m.o.t. utforminga av si side.  Dette skulle helst vore gjort for lenge sidan, men vi får håpe at innspel som kjem først no, også kan bli tatt omsyn til.

Forslag:

·  NTE sin logo bør inn under fana ”Samarbeidspartnere”. Teksten/logoen kan gjerne være ”rullerande”/flytande.

· På venstre-menyen ønskjer vi å ha med fylgjande:

· Styret, Klubber, Terminliste, Samlinger, Trønder-Cup, Andre arrangementer, Resultater, Egne sponsorer, Bildearkiv, Nyhetsarkiv, Regler/retningslinjer, Skjema
· NTSSK håper/ønskjer at menyen kan endrast ved behov!

8. Sportsleg utval

Oppretting av eit sportsleg utval vart diskutert. 

Vedtak:

Jan Åge og Beate skal til neste styremøte legge fram ei skisse/utkast til korleis eit slikt utval eventuelt skal organiserast.  
9. Oppfølging av startmøte på Stiklestad

Det vart diskutert korleis vi best skal fylgje opp dei mange innspela som kom fram under møtet. Markedsføring/presse-kontakt vart framheva som eitt viktig punkt, og som renn-arrangørane sjølve må ta ansvar for.  Ein effektiv måte å få stoff inn i (lokalavisene) er at nokon frå klubben skriv ein ferdig artikkel (gjerne med bilde) og sender til avisa. 

Vedtak: 

Tore W. fylgjer opp rennarrangørane m.o.t. pressekontakt. 

Alle i styret skal ta fram 3-5 punkt frå lista med ”forbetringsområde” som dei meiner styret skal prioritere å arbeide vidare med. Kvar og ein sender ”sine” prioriterte punkt til Tore umiddelbart.    
10. Eventuelt

a) Fråfallet på gutesida (juniorar) vart laust diskutert. %-vis er fråfallet større her enn på jentesida. Jan Åge argumenterte for at forbundet må ta tak i dette.  Eitt viktig tiltak kan være å gi mulegheit til å kombinere yrkesfag med idrettsfag. Dette er ikkje muleg no. 

b) Kort orientering om arbeidet med å få til spissa tilbod om skiskyting ved idrettslinja på Steinkjer vgs.
c) Forslag om å legge neste styremøte til haustmøtet/Idrettsplassen (30.10-1.11).

Referent: Astrid Johansen
